
BIOGRAFI PENULIS

Merupakan Pensyarah Kanan di Bahagian Geografi, Pusat Pengajian Ilmu Kemanusiaan. Bidang pengkhususan adalah Geografi Manusia khususnya dalam Geografi Ekonomi/Perindustrian dengan tumpuan penyelidikan dalam isu berkaitan Pelaburan Langsung Asing, Globalisasi dan Industrialisasi, Buruh dan kelebihan daya saing lokasi, Sumber Manusia dan Sektor Perkhidmatan. Tumpuan kajian masa kini turut melibatkan isu-isu sosial dalam geografi termasuklah isu perumahan dan ‘housing stress’, kebolehpasaran graduan dan persaingan dalam pasaran buruh.
RINGKASAN ARTIKEL

Artikel ini membincangkan tentang kos perbelanjaan perumahan yang ditanggung oleh penghuni di beberapa kawasan perumahan kos rendah dan sederhana dalam bandar di Pulau Pinang. Fokus artikel ini adalah untuk menilai persepsi penghuni di perumahan kos rendah dan sederhana terhadap kemampuan mereka menanggung  kos perbelanjaan perumahan pada masa kini dan masa hadapan. Kos perbelanjaan perumahan merujuk kepada semua bentuk perbelanjaan setiap bulan yang ditanggung oleh penghuni yang meliputi kos bayaran pinjaman/sewa rumah, utiliti, bayaran perkhidmatan dan lain-lain kos yang berkaitan perumahan. Tanggungan atau bebanan yang perlu dipikul dalam memperuntukkan pendapatan bagi mengurus kos perumahan merupakan antara faktor penting yang boleh mempengaruhi kesejahteraan hidup penghuni. Pada hari ini kos perbelanjaan perumahan telah menjadi semakin mahal dan membebankan sehingga terdapat sekelompok penduduk yang mengalami ‘housing stress’ yang boleh memberi kesan terhadap kesejahteraan hidup mereka. Ini kerana perbelanjaan/kos mengurus perumahan merupakan item perbelanjaan yang paling besar dalam budget kebanyakan keluarga/individu dan sekiranya berlaku perubahan terhadap harga atau sewa rumah (kenaikan) akan memberi kesan yang besar terhadap perbelanjaan bukan-perumahan (non-housing consumption) yang lain.
